
NUUSBRIEF 27 VAN 2012

UIT DIE HOOF SE PEN

ONS DROOM GROOT MET AKSIE!
DIT IS JOU EIE KEUSE Lees: 1 Korintiérs 1:18-25

Dit was die bedoeling van God in sy wysheid dat die wéreld nie
deur geleerdheid tot kennis van God sou kom nie. 1 Korintiérs
1:21.

Ons leef in ‘n tyd waar mense ‘n antwoord op elke vraag wil hé.
Wanneer dit by die Bybel kom, vra mense baie vrae oor dinge soos
die maagdelike geboorte, die opstanding van Jesus en sy terugkeer
na die aarde toe. Sulke mense wil eers wetenskaplike of
argeologiese bewyse hé of meer inligting voordat hulle sal glo.

Maar hierdie vrae is glad nie nuut nie. Baie van die sake waaroor
mense vandag wonder, is reeds in die Bybelse tyd as onsin beskryf.
Ons lees in 1 Korintiérs 1 dat daar mense was wat rondgegaan het
om te sé dat die boodskap van Jesus se kruis onsin is. Maar Paulus
sé dat dit 'n krag van God is vir die wat glo.

Hoe waar is dit nie! Wanneer jy ‘n keuse doen om in God te glo,
beleef en ervaar Jjy die waarheid van hierdie boodskap. Argumente
gaan niemand oortuig om te glo nie. Jou lewe oortuig mense! Mense
moet kan sien dat die boodskap van die kruis van Christus ons
anders laat leef; dat dit vol blydskap en vreugde is. Eers dan sal
die boodskap van Jesus jou vriende en ander aanlok. Jy hoef nie
alles te verstaan voordat jy kan glo nie. Geloof gaan nie oor hoe
slim jy is nie. Dit gaan oor wat jy kies en nadat jy daardie keuse
gedoen het, kan jy die sekerheid van die bestaan van God beleef.

DAGBOEK / SPORT

MAANDAG, 10 SEPTEMBER GEDIGTE GESIGTE

DINSDAG, 11 SEPTEMBER BREINBOELIES

WOENSDAG, 12 SEPTEMBER |KONTROLE VAN KORREKTE SKOOLDRAG

DONDERDAG, 13 SEPTEMBER | LAPA-UITGEWERS BOEKVERKOPING BY SKOOL.
11:00 FANIE VILUOEN BESOEK SKOOL (Ouers welkom. RSVP asb.)




GRONDSLAGFASE

Ons is so bevoorreg om LAB4J een keer 'n week te beleef. Dit is mammas wat van hul eie
tyd gebruik om vir die kinders meer oor die Bybel te kom vertel. Die kinders geniet
hierdie halfuur elke Woensdag regtig baie, die mammas doen moeite en daar is ook altyd
'n aktiwiteit vir die dag. Sang en gebed is ook deel van die halfuur. Party kinders se kennis
van die Bybel is ongeloofllik, maar dan is daar ook baie kinders wat die basiese van die
Bybel nie weet nie. Stories wat ons vir ons kinders van Kleins af lees en vertel is baie
belangrik.

Ons is as kinders die basiese beginsels van ons geloof geleer. EK wonder soms of ons
dieselfde aan ons kinders gee. Waarop gaan ons kinders terugval as hulle deur moeilike
tye gaan?

LAB4J mammas, ons waardeer die entoesiasme en moeite wat jul in ons kinders sit!

Etiket: Doen jou huiswerk voordat jy gaan speel.

— INTERMEDIERE EN SENIOR FASE

Dis hoe jy dink wat tel, nie soseer wat jy kan doen nie. Dis ‘n goue
. draad wat regdeur die lewe loop, veral in 'n era waar dinge so
‘j“;ﬂf vinnig verander dat jy heeltyd nuwe Kkennis en inligting moet
I ; bemeester. Daarom dat die 3G-beginsel, oftewel die 3G-mindset so
Z*’d‘»u, ,  van toepassing is. Kortliks behels dit dat ons die volgende drie
eienskappe aanmoedig en ontwikkel: Gehard, Goed en Globaal. In
NSNS ‘n neutedop beteken dit jy kort deursettingsvermoé, ‘'n hunkering
/,51’/ om ander te help en ‘n bewustheid van hoe jy in die groter prentjie
e inpas om suksesvol te wees. Dit sal wonderlik wees as ons hierdie
beginsels kan ontwikkel in ons kinders sodat hulle voorbereid kan wees op ‘n vinnig
veranderende wéreld. In die volgende nuusbrief gaan ek meer in detail inligting gee oor
hoe ons hierdie beginsels in ons kinders se lewens kan toepas.

PERSONALIA

Baie geluk aan mev. Cielie Shaw (assistant) en mev. Martha Carstens (musiek), wat
verlede week hul verjaarsdae gevier het!

Baie geluk aan mev. Maritha Human (hoof: Klein Lochieland) wie se dogter gekies as lid
van die leerderleierraad van Bloemhof.

GHOLFDAG - 27 SEPTEMBER 2012

Oons hou 'n gholfdag op Donderdag, 27 September by Strand Gholfbaan. Almal is
welkom om die dag saam met Lochnerhof te kom geniet. Die inskrywingsvorms is

T{- beskikbaar by me. Gerda de Bruyn. Kontak haar gerus rakende 4-bal, pryse, borge

of donasies. Me. de Bruyn se e-pos is gdebruyn@lochnerhof.co.za of kontak-
nommer 021-8547316.




SPORT

Chanté Britz (gr.2) het 18 Augustus aan die Boland Gimnastiekkampioenskappe
deelgeneem. Sy het 'n algehele 3de plek (brons medalje) in viak 1 in haar ouderdoms-
groep ontvang. Chanté het Bolandkleure ontvang vir gimnastiek.

Pieter le Roux (gr.6) het die afgelope naweek 'n goue medalje vir stoei ontvang.

KULTUUR - HELDERBERG EISTEDDFOD

Baie geluk aan die volgende leerders wat uitsonderlik presteer het in WOORDKUNS wat ‘n
PRYSWENNERSERTIFIKAAT ontvang het:

Gr.4 (Afrikaanse afdeling) ANEL SWART 95%
Gr.6 (Engelse afdeling) JANKA FOURIE 93%
Gr.7 (Afrikaanse afdeling) MONIQUE PRETORIUS 94%

Baie geluk aan die volgende leerders wat uitsonderlik presteer het by die
JUNIOR BLOKFLUIT:

MEDALJEWENNER: INTERMEDIERE FASE: '

ARISKA VAN DER MERWE

SERTIFIKATE (vir die enkele hoogste prestasie 85% + in elke ouderdomsgroep:
10 Jaar: ARISKA VAN DER MERWE

12 Jaar: CLARISE LERM

SERTIFIKAAT: ENSEMBLE - INTERMEDIERE FASE

LAERSKOOL LOCHNERHOF BLOKFLUITENSEMBLE

Mindi Flemming Kunsklub by Lochnerhof se leerders het baie goed gevaar met die Helder-
berg Eisteddfod VISUELE KUNSTE! Die uitslae is soos volg - baie geluk!

lan Ter Haar (Gr. 3) SilwerPlus
Juan Joubert (Gr. 3) Silwer
Henré de Klerk (Gr. 5) Silwer
Marco du Plessis (Gr. 5) Silwer
Jandré de Necker (Gr. 6) Brons

Baie dankie aan al ons Lochie-gesinne en -vriende wat ‘n
bydrae gegee het aan Gloria Botha Skool vir Gestremdes
tydens Loslitdag verlede Vrydag. Ons het R4 230-00
ingesamel! Ons sal foto’s in ons volgende nuusbrief plaas.




GR.1A ANRI CRONJé GR.2C ANRICH CLAASSEN
GR.1B MIEKE WEPENER GR.2D ESTIAAN BEKKER
GR.1C CISKE SMITH

GR.1D JAN-HENDRIK VOLSCHENK GR.3A ILZE BURGER
GR.1E CHLOé VAN DEN BERG GR.3B NIA THERON

GR.3C MICHAELA ANDREWS
GR.2A CHLOé JANSEN GR.3D AIDEN FRANSMAN
GR.2B ELIZA KOCH

Q 6 A gQ
GR.4 QUINN VISSER GR.6 JENNA BLAKE :
GR.5 DANELLE DU TOIT GR.7 BRANDIN SUTHERLAND

BLIKKIESDAG

c Dit is weer tyd vir Lochnerhof om te begin blikkies insamel vir die
jaarlikse Collect-a-Can-kompetisie. Aan die einde van die kwartaal sal
ons weer 'n kreatiewe produk skep van al die blikkies wat leerlinge ingesamel het.
Verlede jaar het ons ‘n Lochnerhof-boom gebou wat aan ons ‘n prys besorg het vir
een van die beste Blikkiesdagprojekte. Hierdie jaar mik ons na nuwe hoogtes!

Moedig u kinders aan om alle blikkies wat hulle versamel in 'n sak te sit en wanneer
dit vol is skool toe te bring waar dit geberg sal word vir die groot dag!

Ons bedank u by voorbaat vir elkeen se ondersteuning tydens hierdie projek.

BOOMPLANTDAG

% ‘R "Dis heerlike Lente, die winter is verby ...”

Die Lente het uiteindelik aangebreek en ons almal wag vir die eerste bloeisels

aan die bome. By Laerskool Lochnerhof is die Lente op ‘n spesiale manier

ingewy. As deel van die leerlingleiers se uitreikprogram, het hulle op
Vrydag 7 September bome aan die Gloria Botha skool oorhandig, met die hoop dat die
leerlinge van hierdie skool ook oor 'n paar jaar, soos die leerlinge van Lochnerhof, in die
skaduwee van die bome kan speel.

Oons gebruik ook hierdie geleentheid om vir Pam Golding Eiendomsagente, Somerset-Wes,
te bedank vir die River Bush Willows en Geelhoutbome wat hulle aan ons skool geskenk
het.

